                                                                                                                                                                                        დანართი 1
დამტკიცებულია
                                                                        ,,ლაგოდეხის მუნიციპალიტეტის მოსახლეობის ჯანმრთელობისა და სოციალური დაცვის პროგრამისა და მისი ბიუჯეტის დამტკიცების შესახებ“ 

 ლაგოდეხის მუნიციპალიტეტის 2023 წლის N30 დადგენილებით
                                                                                         დანართი 2024 წლის
ლაგოდეხის მუნიციპალიტეტის მერიის
ჯანმრთელობისა და სოციალური დაცვის სამსახურის
მიზნობრივი პროგრამა
2024  წლისათვის
ზომის ერთეული ლარი
1. პროგრამის სახელწოდება: “საქმიანობათა ცენტრი  ლაგოდეხში  უსაფრთხო გარემოსა და სიცოცხლის  ხელშეწყობისათვის“   
2. პროგრამის დაწყებისა და დამთავრების თარიღი:                                                                ~1 იანვარი~ 2024 წ.

,,31 დეკემბერი“ 2024 წ.

3. პროგრამის დაფინანსების წყაროები
· ლაგოდეხის მუნიციპალიტეტის ადგილობრივი ბიუჯეტი; 
· საქართველოს წითელი ჯვრის საზოგადოება; 
4. პროგრამის განხორციელებაზე პასუხისმგებელი ორგანო:

· ლაგოდეხის მუნიციპალიტეტის მერიის ჯანმრთელობისა და სოციალური დაცვის სამსახური;

· საქართველოს წითელი ჯვრის საზოგადოება; 
5. პრობლემის აღწერა და მისი აქტუალობის დასაბუთება ან/და ნორმატიული აქტი, რომლის საფუძველზეც დგება პროგრამა:

საქართველო სეისმურად ერთ-ერთ ყველაზე აქტიურ რეგიონში მდებარეობს, რაც ქმნის  ბუნებრივი და ხელოვნური საფრთხეების  რეალური არსებობის საფუძველს. დღემდე არსებულ სტრატეგიულ და საპროგრამო დოკუმენტებში გაცხადებული ქვეყნის მთავარი მიზანი, რომლებიც სიღარიბისა და უმუშევრობის მნიშვნელოვან შემცირებას უკავშირდებოდა, კვლავ მიუღწეველია. ეროვნული ეკონომიკის განვითარებაზე უარყოფითად მოქმედებს  არსებული გახშირებული სტიქიური მოვლენები და სხვადასხვა სახის დაავადებათა გავრცელების საფრთხე, რაც მოსახლეობას, განსაკუთრებით კი მოწყვლად ჯგუფებს, დიდი რისკის წინაშე აყენებს. საქართველოში ამ მიმართულებითაც არაერთი რეფორმა განხორციელდა და შესაბამისი ნაბიჯები გადაიდგა, თუმცა სრულყოფილი და სტაბილური სისტემის შექმნა მოითხოვს გრძელვადიან განვითარებას. გასათვალისწინებელია, რომ არაერთი გამოწვევის წინაშე მდგომი მოსახლეობის დღის წესრიგი გულისხმობს მოქალაქეების  საყოველთაო ჩართულობასა და უშუალოდ თემის წევრების აქტიურ მონაწილეობას ეკონომიკური განვითარების პროცესში. 

საქართველოს წითელი ჯვრის საზოგადოება, როგორც ჰუმანიტარულ სფეროში მთავრობის დამხმარე ორგანიზაცია  (საქართველოს კანონი ,,საქართველოს წითელი ჯვრის საზოგადოების შესახებ“ 15/07/2017), ემსახურება განსაცდელში ჩავარდნილი ადამიანების ხვედრის შემსუბუქებას, მათი სიცოცხლისა და ღირსების დაცვას ერთი საუკუნეა. აღსანიშნავია, რომ დღეისათვის sაქართველოს წითელი ჯვრის საზოგადოება წარმოადგენს ერთადერთ არასამთავრობო ორგანიზაციას, რომელსაც ქვეყნის სამოქალაქო უსაფრთხოების ეროვნული გეგმის (საქართველოს მთავრობის 2015 წლის 24 სექტემბრის #508 დადგენილება) შესაბამისად შემდეგი ფუნქციები აქვს: მონაწილეობს სამძებრო და სამაშველო საქმიანობებში; საქართველოს შინაგან საქმეთა სამინისტროს საგანგებო სიტუაციების მართვის სააგენტოს კოორდინირებით ორგანიზებას უწევს საგანგებო სიტუაციის შედეგების აღმოფხვრაში ჩართული არასამთავრობო ორგანიზაციების საქმიანობებს; არის საქართველოს შრომის, ჯანმრთელობისა და სოციალური დაცვის სამინისტროს დამხმარე რგოლი დაზარალებული მოსახლეობისათვის პირველი დახმარების უზრუნველყოფაში და საველე ჰოსპიტალის მოწყობაში; ასევე ეხმარება საქართველოს სოფლის მეურნეობის სამინისტროს დაზარალებული მოსახლეობისათვის წყლისა და საკვების მიწოდებაში საგანგებო სიტუაციის დროს.
საქართველოს წითელი ჯვრის საზოგადოების მნიშვნელოვან პრიორიტეტებს წარმოადგენს:

· კატასტროფების მართვა (რისკის შემცირება, მზადება და რეაგირება), რაც გულისხმობს თემის მოწყვლადობისა და შესაძლებლობების შეფასებას, ცოდნის ამაღლებას კატასტროფების შესახებ თემში მათი შესაძლებლობების გაზრდისა და თემის ეფექტური რეაგირებისათვის საგანგებო/კრიზისული სიტუაციის დროს; რეაგირების გუნდების შექმნას (მათ შორის პირველი დახმარების და ფსიქოსოციალური დახმარების გუნდები), წვრთნას/სწავლებას, სიმულაციური ვარჯიშების მოწყობას და რეაგირების მექანიზმში ჩართულ ყველა დაინტერესებულ მხარესთან თანამშრომლობის გაუმჯობესებას; 

· ჯანდაცვაზე ხელმისაწვდომობის გაზრდა, რაც ითვალისწინებს მობილური პირველადი ჯანდაცვის კაბინეტების მეშვეობით  უფასო სამედიცინო-დიაგნოსტიკურ კვლევებსა (მუცლის ღრუსა და სხვა შინაგანი ორგანოების ექოსკოპირება უახლესი აპარატურით, კარდიოლოგიური, გინეკოლოგიური და ოფთალმოლოგიური გამოკვლევა, სისხლში შაქრის შემცველობის დონის განსაზღვრა, ფარისებრი ჯირკვლის რადიოლოგიური კვლევა) და ექიმი-თერაპევტის, გინეკოლოგისა თუ ოფთალმოლოგის კონსულტაციას მოწყვლადი ჯგუფებისთვის, განსაკუთრებით მოშორებით მდებარე დასახლებებში და თემებში; ასევე სისხლის უანგარო, ნებაყოფლობითი დონაციის პროპაგანდის მეშვეობით სისხლის დონორების მობილიზებას და ქვეყანაში არსებული სისხლის მარაგის შევსებას, იმუნიზაციის გზით ქვეყნის მოსახლეობის ეფექტურ დაცვას  მართვადი დაავადებებისაგან, საგანგებო სიტუაციებისთვის, მათ შორის პანდემიებისთვის მზადყოფნას, ეპიდემიური კონტროლის, წყლის ჰიგიენისა და სანიტარიის, მასობრივი საგანგებო სიტუაციებიის მართვის, პირველი დახმარების შესახებ ცოდნის ამაღლების და პრაქტიკული უნარების განვითარების გზით, რაც, თავის მხრივ, ხელს შეუწყობს თემის დონეზე საგანგებო მდგომარეობებზე რეაგირების გაუმჯობესებას;
· სოციალური მხარდაჭერა, რომლის ფარგლებში  ,,ინტეგრირებულ საქმიანობათა დღის ცენტრის“  ბაზაზე არის შექმნილი სხვადასხვა საქმიანობათა ჯგუფები და ხორციელდება ბენეფიციართა უნარ-ჩვევების განვითარება (თემატური ტრენინგები, სასწავლო სესიები და ა.შ.), სერვისების მიწოდება (საჭიროების შემთხვევაში ბინაზე ვიზიტები, საოჯახო საქმეებში დახმარება, რეცხვა და ა.შ.) და ადვოკატირება (სამუშაო შეხვედრები დაინტერესებულ პირთა მონაწილეობით, კონსულტაცია და ინფორმირება). 

· ახალგაზრდული და მოხალისეობრივი მოძრაობის განვითარება, რომელიც მიზნად ისახავს მოხალისეობრივი ინსტიტუტის პოპულარიზებასა და გაძლიერებას, მოსახლეობის ჩართვას სხვადასხვა მოხალისეობრივ აქტივობებში, რაც თავის მხრივ ხელს უწყობს თითოეული ინდივიდის პიროვნულ ზრდას (ტრენინგების/სემინარების/სასწავლო სესიების/პრაქტიკული სავარჯიშოების და ა.შ. საშუალებით) სხვადასხვა მიმართულებით, მათში ჰუმანიტარული ღირებულებების ჩამოყალიბებას, სოციალური პასუხისმგებლობის ამაღლებას, მათ მობილიზებას და აქტიურ მონაწილეობას მოწყვლადი ჯგუფების დახმარებაში, როგორც სასოფლო, ასევე საქალაქო თემებში. ახალგაზრდებს ეძლევათ  არაფორმალური განათლების და  სხვადასხვა ცხოვრებისული უნარ-ჩვევების განვითარების საშუალება, რაც ხელს უწყობს მათ თვითრეალიზებას და უშუალო მონაწილეობას თემის, მუნიციპალიტეტისა და ქვეყნის გავნვითარებაში. ახალგაზრდებისთვის ასევე ხელმისაწვდომი ხდება ჩაერთონ თანასწორთა განათლების პროცესში და დაეხმარონ თანატოლებს გახდენენ უფრო მოტივირებულები, აქტიურები და გაიუმჯობესონ მათთვის საჭირო შესაბამისი უნარ-ჩვევები.

საქართველოს წითელი ჯვრის საზოგადოებას აქვს როგორც თემებში მოწყვლადი ჯგუფების ((სკოლამდელი ასაკის ბავშვები და მოზარდები, ხანდაზმულები, ასევე იძულებით გადაადგილებული, განსაკუთრებული საჭიროებების მქონე და სიღარიბის ზღვარს მიღმა მყოფი პირები) წინაშე არსებულ გამოწვევებზე მყისიერი რეაგირების, ასევე პრევენციული ღონისძიებების განხორციელებისა და რისკების შემცირების მრავალწლიანი გამოცდილება, ცოდნა და პოტენციალი. იგი ხელს უწყობს უსაფრთხო ადგილობრივი თემების განვითარებას საერთაშორისო თუ ადგილობრივ დონეზე პარტნიორთა მობილიზებით და თთგ (თემის თანამონაწილეობით განვითარება) მიდგომის გამოყენებით, რომლის უპირატესობა  იმაში მდგომარეობს, რომ ის ყველა დაინტერესებულ მხარეს თემის საჭიროებებზე რეაგირების პროცესში აქტიური მონაწილეობის შესაძლებლობას აძლევს, განსაკუთრებით ადგილობრივი თვითმმართველობის წარმომადგენლებსა და თვით თემის წევრებს, რაც შემდგომში არის ამ პროცესის მდგრადობის წინაპირობა. 

საქართველოს წითელი ჯვრის საზოგადოება და მისი  ფილიალი ლაგოდეხში თავისი პრიორიტეტებიდან და განსაზღვრული მანდატიდან გამომდინარე ცდილობს წვლილი შეიტანოს მოსახლეობის სოციალური მდგომარეობის გაუმჯობესებაში ადგილობრივ ხელისუფლებასთან  მჭიდრო თანამშრომლობით, რისთვისაც ის თავის რესურსსა და გამოცდილებას იყენებს მოსახლეობის  კეთილდღეობისა და ღირსეული გარემოს შექმნისათვის. 

საქართველოს წითელი ჯვრის საზოგადოების მოხალისეთა ჯგუფი ლაგოდეხში აქტიურად ახორციელებს მოწყვლადი ჯგუფების, კერძოდ, კატასტროფების რისკის შემცირების შესაძლებლობების გაზრდასა და ხანდაზმულების სოციალურ მხარდაჭერზე (მათ შორის ბინაზე მოვლა)  ორიენტირებულ  საქმიანობებს. იგი ასევე მუშაობს ახალგაზრდების გაძლიერების და მოხალისეთა ინიციციატივების განვითარების მიმართულებით, კვალიფიციურ მოხალისეთა  ქსელის საშუალებით  აწვდის  სხვადასხვა სახის სერვისებს დაუცველ ჯგუფებს და აქტიურად და მჭიდროდ თანამშრომლობს ადგილობრივ ხელისუფლებასთან.  თვალსაჩინო და ხელშესახებია სარგებელი როგორც მიზნობრივი ჯგუფებისათვის, ასევე მთლიანად თემის წევრებისათვის. სასწავლო ტრენინგ მოდულებისა და კვალიფიციური ტრენერების არსებობა საქართველოს წითელი ჯვრის საზოგადოებას საერთაშორისო პარტნიორებთან ერთად საშუალებას აძლევს განახორციელოს როგორც თემის წევრების სწავლება, ასევე მოახდინოს სათანადო რეაგირება საჭიროებებისა და გამოწვევების საპასუხოდ.  

პროექტი საშუალებას მისცემს ახალგაზრდებს შეისწავლონ და პრაქტიკაში გამოიყენონ  ის  ცოდნა და გამოცდილება, რომელსაც წითელი ჯვრის საზოგადოება გადასცემს თემის წევრებს  თავის პარტნიორებთან ერთად.   თემის წევრებს  მიღებული ცოდნა და გამომუშავებული უნარ-ჩვევები დაეხმარებათ უსაფრთხო და სტაბილური თემების ჩამოყალიბებაში, რომელსაც შესწევს უნარი ადგილობრივ ხელისუფლებასთან და ლაგოდეხში წითელი ჯვრის გუნდთან კოორდინირებაში მოახდინონ  კატასტროფების მიმართ მოწყვლადობის რისკის შემცირება და გაუმკლავდნენ  ადგილზე წარმოქმნილ სხვადასხვა ტიპის გამოწვევებს, მათ შორის covid-19-ით მიღებულ ზიანს. შეთავაზებული პროექტის განხორციელებით, საქართველოს წითელი ჯვრის საზოგადოებას და მის ფილიალს ლაგოდეხში შეუძლია მნიშვნელოვანი როლი შეასრულოს კატასტროფებისადმი მოწყვლადი ჯგუფების, ახალგაზრდების, ხანდაზმულების და მთლიანად თემის  ჯანმრთელობისა და ცხოვრების პირობების გაუმჯობესებასა და შენარჩუნებაში, მათ გაძლიერებასა და მათივე  პრობლემების  ადვოკატირებაში. მობილიზებული პარტნიორები, თემის წევრები და სერვისების მიწოდებასა და განხორციელებაში გაწრთვნილი მოხალისეები კი არის შეთავაზებული პროექტის წარმატებით განხორციელებისა და მდგრადობის გარანტი.
6.  პროგრამის მიზნები ,  ამოცანები და  მათი მიღწევის შეფასების ინდიკატორები:
	#
	მიზანი 
	შეფასების ინდიკატორი

	1
	უსაფრთხო თემების ჩამოყალიბების/განვითარების ხელშეწყობა კატასტროფებისთვის მზადებით, ჯანდაცვაზე ხელმისაწვდომობის გაზრდითა და სოციალური მხარდაჭერით  
	· საქმიანობათა ცენტრი, რომელიც აკმაყოფილებს მოწყვლადი ჯგუფების საჭიროებებს და ფუნქციონირებს პერსონალის, მოხალისეებისა და ბენეფიციარების თანამონაწილეობით. 

· ჩამოყალიბებული საქმიანობათა ჯგუფები, რომელიც იმართება ჯგუფის ლიდერების მიერ.  
· რეგულარული ტრენინგები და წამახალისებელი ღონისძიებები  მოხალისეთათვის
· შერჩეული, გადამზადებული და აღჭურვილია მოხალისეთა  მობილური ჯგუფი კატასტროფებზე, მათ შორის მასობრივ საგანგებო სიტუაციებზე სწრაფი და ეფექტური რეაგირებისათვის.
· პერსონალის, მოხალისეებისა და ბენეფიციარების   პროგრესული რაოდენობა, რომლებიც სარგებლობენ პროგრამის მომსახურებით

	N
	ამოცანები
	      შეფასების ინდიკატორი

	1. 
	ცენტრზე დაფუძნებული საქმიანობების განვითარება თემებში მოწყვლადი ჯგუფების, მათ შორის ხანდაზმულებისა და ახალგაზრდებისათვის.    
	· კარგად ფუნქციონირებადი საქმიანობათა ცენტრი, რომელიც ემსახურება საზოგადოებაში ხანდაზმულთა ინტეგრაციასა  და სოციალური იზოლაციის რღვევას 
· საქმიანობათა ცენტრით მოსარგებლე ბენეფიცართა და მოხალისეთა გაზრდილი რაოდენობა, რომელნიც  ახორციელებენ საკუთარი შესაძლებლობების რეალიზებას  და უნარ-ჩვევების განვითარებას
· მოხალისეთა მიერ რეგულარულად (კვირაში ერთხელ) განხორციელებული  ვიზიტები ბინაზე უმწეო ხანდაზმულთათვის, მათ შორის ეთნიკური უმცირესობის წარმომადგენელთათვის, უსაფთხო გარემოსა და ცხოვრების ხარისხის შენარჩუნების მიზნით
· ადგილობრივ თუ საერთაშორისო დონეზე მობილიზებული პარტნიორების გაზრდილი რაოდენობა და მათი მონაწილეობით მოწყობილი სამუშაო შეხვედრები ხანდაზმულთა, ახალგაზრდებისა თუ ეთნიკური უმცირესობების საჭიროებებსა და გამოწვევებზე რეაგირებისთვის.

	2. 
	სასოფლო და საქალაქო თემის წევრების საცხოვრებელი პირობების გაუმჯობესება კატასტროფების მიმართ მოწყვლადობის  რისკის შემცირებით, მზადყოფნისა და რეაგირების  შესაძლებლობების გაზრდით.


	· თემის მოხალისეთა აღჭურვილი და გადამზადებული  ჯგუფი 

· მუნიციპალიტეტის განახლებული რეაგირების გეგმა და ნათლად განსაზღვრული რეაგირების მექანიზმში ჩართული სტრუქტურების როლი და მოვალეობები.
· ექვსი სიმულაციური ვარჯიში ჩატარებული სამიზნე სკოლებსა და სხვა ორგანიზაციებში არსებული საევაკუაციო გეგმის შესაბამისად  

· მოსწავლეებისა და სხვა მიზნობრივი ჯგუფების წევრთა მიერ  წარმოჩენილი ცოდნა, თუ როგორ უნდა მოიქცეს სკოლაში საგანგებო სიტუაციის დროს 

· ერთი ინიცირებული სიმულაციური ვარჯიში, რაც გულისხმობს არსებული მუნიციპალიტეტის რეაგირების გეგმის ამოქმედებას დაინტერესებულ მხარეთა მონაწილეობით
· ქუჩის ხუთი  აქცია (გამწვანება, დასუფთავება და ა.შ.).

· საინფორმაციო და საგანმანათლებლო მასალა, რომელიც მიეწოდა მოსახლებას. 

	3. 
	თემის მედეგობის გაძლიერება ყოველდღიურ  უბედურ შემთხვევებთან, დაავადებებთან და ეპიდემიებთან, კონფლიქტურ და კრიზისულ სიტუაციებთან უკეთ გამკლავებისა და ჯანდაცვაზე ხელმისაწვდომობის გაზრდის მიზნით. 


	· ჩამოყალიბებული  და გაწვრთნილი პირველი დახმარების გუნდი, რომელიც თემის წევრებს შორის რეგულარულად ავრცელებს ინფორმაციასა და ცოდნას პირველი დახმარების შესახებ.
· არანაკლებ ქუჩის ხუთი ჩატარებული აქცია 

· თემის წევრთა გაზრდილი რაოდენობა, ვინც ფლობს პირველი დახმარების უნარებს
· ჩამოყალიბებული  და გაწვრთნილი მოხალისეთა გუნდი, რომელიც რეგულარულად ახდენს სისხლის ნებაყოფლობითი უსაფრთხო, უანგარო დონაციის და ქვეყანაში სისხლის მარაგის შევსების პროპაგანდას; საგანგებო სიტუაციების   დროს ჯანდაცვის გამოწვევების მიმართ ადგილობრივი თემების  გაძლიერებას; მართვადი დაავადებებისაგან იმუნიზაციის გზით ქვეყნის მოსახლეობის ეფექტური დაცვის პოპულარიზაციას.


7. პროგრამით მოსარგებლეთა  (ბენეფიციართა ) რაოდენობა და კატეგორია
ძირითად (პირდაპირ) სამიზნე ჯგუფებს წარმოადგენენ:

1. 60-65 წელს ზემოთ, ოჯახურ მხარდაჭერას მოკლებული ხანდაზმულები, რომლებიც ცხოვრობენ სახელმწიფო პენსიაზე და შემწეობაზე.

2. განსაკუთრებული საჭიროების მქონე ჯგუფები
3. შერჩეული თემის ლიდერები და წევრები;

არაპირდაპირ სამიზნე ჯგუფებს წარმოადგენენ:

1.  სწჯს მოხალისეები, სწჯს ხელმძღვანელობა და მენეჯმენტი, 
2. ადგილობრივი მუნიციპალიტეტის წარმომადგენლები, მუნიციპალიტეტები და სოციალური უზრუნველყოფის სამსახურები, ლაგოდეხის მუნიციპალიტეტის საკრებულო,
3.  ადგილობრივი ბიზნესი, 
4. მიზნობრივ ჯგუფებთან მომუშავე  სხვა არასამთავრობო და სათემო  ორგანიზაციები;
8. პროგრამის სამოქმედო გეგმა დასახული მიზნებისა და ამოცანების მიხედვით
	საქმიანობა 
	01
	02
	03
	04
	05
	06
	07
	08
	09
	10
	11
	12

	ცენტრზე დაფუძნებული საქმიანობების განვითარება თემებში მოწყვლადი ჯგუფების, მათ შორის ხანდაზმულებისა და ახალგაზრდებისათვის

	1.1. პროგრამაში ჩართულ ბენეფიციარების მონაცემთა ბაზის რეგულარული განახლება 
	X
	X
	X
	X
	X
	X
	X
	X
	X
	X
	X
	X

	1.2. მოხალისეობაზე დაფუძნებული საქმიანობათა  ჯგუფების განვითარება თაობათაშორისი  ელემენტებით  
	X
	X
	X
	
	X
	
	
	X
	
	
	X
	X

	1.3. მოხალისეთა ახალი ძალის მოზიდვა  და რეალიზება   მათი სოციალური უნარებისა და შესაძლებლობების მიხედცით
	
	
	
	
	
	
	
	X
	X
	X
	X
	X

	1.4. ხანდაზმულების, თემის ლიდერებისა და კვალიფიციური  მოხალისეების ქსელის  განმტკიცება ადგილობრივ და ცენტრალურ დონეებზე
	
	
	X
	X
	X
	X
	X
	X
	X
	X
	X
	X

	1.5. ღირსშესანიშნავი თარიღების აღნიშვნა (შობა-ახალი წელი, დედის დღე, აღდგომა, დაზარალებულთა დღე,  და სხვა) და სოციალური ღონისძიებების მოწყობა (პოეზიის საღამოები, ექსკურსია, ჭადრაკი, დომინო, შაში და ა.შ.). მიზნობრივი ბენეფიციარების აქტიური ჩართულობით
	X
	X
	X
	X
	X
	X
	X
	X
	X
	X
	X
	X

	1.6. განახლებული საინფორმაციო მასალების მიწოდება  ბენეფიციარებისათვის მათთვის საინტერესო საკითხებზე  საქმიანობათა ცენტრში და ბინაზე  
	X
	X
	X
	X
	X
	X
	X
	X
	X
	X
	X
	X

	1.7. ბინაზე მოვლის განახლებული ტრენინგი 
	
	
	
	X
	X
	X
	
	
	X
	X
	X
	

	1.8. თემზე დაფუძნებული ბინაზე მოვლის სერვისების  მიწოდება  ხანდაზმულებისათვის (ბინაზე ვიზიტები, კონსულტაციები, ზრუნვა და დახმარება საჭიროებისა და შესაძლებლობების მიხედვით)   
	X
	X
	X
	X
	X
	X
	X
	X
	X
	X
	X
	X

	1.8 ბენეფიციართა რეგულარული მოზიდვა და ჯგუფების ჩამოყალიბება მათი ინტერესთა სფეროს გათვალისწინებით.
	
	
	
	
	X
	X
	
	X
	X
	
	X
	X

	1.9 შეხვედრების ორგანიზება საზოგადოების სხვადასხვა წარმომადგენლებთან ხანდაზმულთა საჭიროებებზე  და მათი როლის წარმოჩინებაზე   (საჯარო სექტორთან,        მედიასთან, საზოგადო მოღვაწეებთან,  ახალგაზრდობასთან და ა.შ.).
	X
	
	
	X
	
	
	X
	
	
	X
	
	X

	1.10 ხანდაზმულთა მხარდამჭერი საქმიანობების  განსაზღვრა დაა სამოქმედო გეგმის შემუშავება მათი უშუალო მონაწილეობით
	X
	X
	X
	X
	
	
	
	
	
	
	
	

	1.11 მცირე საგრანტო ინიციატივების მომზადება მიზნობრივი ბენეფიციარებისა და მოხალისეების უშუალო მონაწილეობით პროექტის ჯგუფების მიერ
	
	
	
	
	
	X
	X
	X
	X
	
	
	

	თემის მოსახლეობის (ქალაქად და სოფლად) საცხოვრებელი პირობების გაუმჯობესება კატასტროფების მიმართ მოწყვლადობის რისკის შემცირებით და  მუნიციპალიტეტში რისკების შემცირების შესაძლებლობების გაზრდით

	2.1       თემის  მოხალისეთა გადამზადება  და აღჭურვილობის

             გადახალისება 
	 
	 
	
	
	
	
	
	
	X
	X
	X
	X

	2.2 სიმულაციური ვარჯიშის ორგანიზება და ჩატარება  სამიზნე სკოლებში 
	X
	X
	
	
	
	X
	X
	X
	X
	
	
	

	2.3 საგანგებო სიტუაციების საოჯახო გეგმების შემუშავება 
	  X
	
	X
	
	X
	
	X
	
	X
	
	X
	

	2.4 კატასტროფების რისკის შემცირების აქციები (ქუჩის აქციები)
	
	
	X
	
	X
	
	X
	X
	
	X
	
	

	2.5 საინფორმაციო  მასალების დაბეჭდვა/გავრცელება მოსახლების ინფორმაციულობის მიზნით
	 
	
	
	X
	X
	X
	X
	
	
	X
	
	X

	2.6 თემის რეაგირების გეგმის შემუშავება/განახლება 
	
	
	
	X
	X
	
	
	X
	X
	
	
	

	2.7 პირველი დახმარების ტრენინგი
	
	
	
	X
	X
	X
	
	
	
	X
	X
	X

	2.8 ფსიქოსოციალური დახმარების ტრენინგი
	
	
	
	
	
	
	X
	X
	
	
	
	

	2.9 მრგვალი მაგიდები  ადგილობრივ დონეზე 
	
	
	
	
	
	
	
	X
	X
	
	
	

	2.10 საერთაშორისო საზაფხულო ბანაკებში მონაწილეობა გამოცდილების გაზიარების მიზნით 
	
	
	
	
	
	
	X
	X
	X
	
	
	

	თემის მედეგობის გაძლიერება ყოველდღიურ  უბედურ შემთხვევებთან, დაავადებებთან და ეპიდემიებთან, კონფლიქტურ და კრიზისულ სიტუაციებთან უკეთ გამკლავებისა და ჯანდაცვაზე ხელმისაწვდომობის გაზრდის მიზნით.


	3.1 სამედიცინო საკითხებზე, კერძოდ, გადამდებ და არაგადამდებ დაავადებათა შესახებ  საინფორმაციო მასალის, ლიფლეტებისა და ბუკლეტების მომზადება და მიწოდება   ბენეფიციარებისათვის
	X


	X
	X
	X
	X
	X
	X
	X
	X
	X
	X
	X

	3.2 პირველი დახმარების გუნდის გაძლიერება (ტრენერთა ტრენინგები  ფილიალის მოხალისეებისთვის)
	X
	X
	X
	X
	X
	X
	X
	X
	X
	X
	X
	X

	3.3 პირველი დახმარების ტრენინგები თემის წევრებისთვის და საინფორმაციო-საგანმანათლებლო მასალების გავრცელება/დარიგება ტრენინგების მონაწილეთა შორის
	
	
	
	X
	X
	X
	X
	
	
	X
	X
	X

	3.4 პირველი დახმარების ჩემპიონატისთვის შიდა შესარჩევი ღონისძიების მოწყობა და ჩემპიონატის მონაწილე(ები)ს შერჩევა
	
	
	
	
	
	X
	X
	X
	
	
	
	

	3.5 პირველი დახმარების ჩემპიონატში  ფილიალის გუნდის მონაწილეობა
	
	
	
	
	
	
	
	
	X
	
	
	

	3.6 სისხლის ნებაყოფლობითი უსაფრთხო, უანგარო დონაციის პროპაგანდისა და ქვეყანაში უანგარო სისხლის დონაციის წილის გაზრდის მიზნით მოხალისეთა გუნდის ჩამოყალიბება და გადამზადება
	
	X
	X
	X
	X
	X
	X
	X
	X
	X
	X
	

	3.7  სისხლის უანგარო, ნებაყოფლობითი დონაციის კამპანი(ებ)ის   ორგანიზება და სისხლის დონორთა მსოფლიო დღის (14 ივნისი) აღნიშვნა. 
	
	
	
	X
	X
	X
	
	
	X
	X
	X
	

	3.8 საგანგებო სიტუაციების   დროს ჯანდაცვის გამოწვევების მიმართ ადგილობრივი თემების  გაძლიერების მიზნით მოხალისეთა გუნდის ჩამოყალიბება და გადამზადება სხვადასხვა თემატური ტრენინგების ჩატარების გზით .
	X
	X
	X
	X
	X
	X
	X
	X
	X
	X
	X
	X

	3.9   სათანადო კვალიფიციური  საინფორმაციო-საგანმანათლებლო მასალების შემუშავება და გავრცელება  თემის წევრებს შორის, ასევე სესიების ჩატარება.
	X
	X
	X
	X
	X
	X
	X
	X
	X
	X
	X
	X

	3.10 მართვადი დაავადებებისაგან იმუნიზაციის გზით ქვეყნის მოსახლეობის ეფექტური დაცვის მიზნით მოხალისეთა გუნდის ჩამოყალიბება და გადამზადება შესაბამისი თემატური ტრენინგების ჩატარების გზით .
	
	
	X
	X
	X
	X
	X
	X
	X
	X
	X
	

	3.11 საინფორმაციო-საგანმანათლებლო მასალის შემუშავება და გავრცელება  თემის წევრებს შორის, ასევე სესიების ჩატარება.
	
	
	X
	X
	X
	X
	X
	X
	X
	X
	X
	

	3.12  განხორციელებული საქმიანობებისა და  წარმატებული შედეგების გაცნობა, ასევე, დისკუსიებისა და სამუშაო შეხვედრების  მოწყობა სხვადასხვა დაინტერესებული მხარის მონაწილეობით ფილიალის საქმიანობების შემდგომი განვითარების მიზნით.
	
	
	
	
	
	
	
	
	X
	X
	X
	


9. პროგრამის მოსარგებლე პირთა შერჩევის წესი:
სოციალურ-ეკონომიკური მდგომარეობის შეფასებისა და მონაცემთა ბაზის ფორმირებით სახელმწიფო პროგრამის 2024 წლის მდგომარეობით რეგისტრირებულ, ლაგოდეხში მცხოვრებ 60-65 წლის ზემოთ მყოფი ერთსულიანი და ორსულიანი ოჯახები, ახალგაზრდები და მათი მშობლები, განსაკუთრებული საჭიროების მქონე   პირები.  

10.  პროგრამის მთლიანი ბიუჯეტი 

პროგრამის მთლიანი ბიუჯეტი 106300-00  ლარი.     მხარდასაჭერი თანხა ლაგოდეხის მუნიციპალიტეტის ადგილობრივი 2024 წლის ბიუჯეტიდან    86388-96  ლარი.  დეტალური ხარჯთაღრიცხვა იხილეთ დანართი 2
